ՀԻՄՆԱՎՈՐՈՒՄ
§«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ¦ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը, առաջարկվող կարգավորման բնույթը
     Հայաստանի Հանրապետության կառավարության 2019 թվականի հունիսի 24-ի թիվ 808-Ն որոշմամբ համաձայն hակակոռուպցիոն քաղաքականության խորհրդի կազմակերպատեխնիկական աշխատանքների իրականացումն ապահովում է Հայաստանի Հանրապետության արդարադատության նախարարության հակակոռուպցիոն քաղաքականության մշակման և մոնիթորինգի վարչությունը։ Ելնելով վերոգրյալից, ներկայացվում է ՀՀ կառավարության որոշման նախագիծ, որի ընդունման անհրաժեշտությունը պայմանավորված է 2023 թվականի փետրվարի 10-ից 11-ը Հայաստանի Հանրապետության Ջերմուկ քաղաքում անցկացված Հակակոռուպցիոն խորհրդի նիստով, որտեղ ներկայացվել և քննարկվել են կոռուպցիայի կանխարգելման ներկա իրավիճակի, կոռուպցիոն ռիսկերի գնահատման համակարգի և զարգացման հեռանկարներին առնչվող խնդիրներ, առաջարկվել են լուծումներ: Նիստի ընթացքում քննարկվել և կարևորվել են նաև բարեվարքության ուսումնասիրության համակարգի, Հանձնաժողովի ինստիտուցիոնալ զարգացման անհրաժեշտությանը վերաբերող հարցեր։
[bookmark: _GoBack]Որոշման նախագծով նախատեսվում է փոխհատուցել Ջերմուկ քաղաքում անցկացված Հակակոռուպցիոն խորհրդի նիստի հետ կապված հետևյալ ծախսերը՝
· Հանդիպումների սրահի վարձակալություն 8 ժամվա համար (ներառյալ՝ խոսափող, ջուր, գրիչ, գրառումների տետր) -214 000 ՀՀ դրամ 
· Սուրճի ընդմիջում 30 անձի համար – 210 000 ՀՀ դրամ
· Ֆուրշետ 30 անձի համար – 270 000 ՀՀ դրամ
· Գալա ընթրիք 32 անձի համար – 1 504 000 ՀՀ դրամ
· Գիշերակաց 53 անձի համար (ամբողջական փաթեթ) – 2 252 250 ՀՀ դրամ
Ընդամենը՝ 4 450 250 դրամ 
	
2․Նախագծի մշակման գործընթացում ներգրավված ինստիտուտները և անձինք․
	Նախագիծը մշակվել է Արդարադատության նախարարության կողմից։

3․Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտությունը 
ՀՀ կառավարության սույն նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

4․Նախագծի ընդունման դեպքում լրացուցիչ ֆինանսական միջոցների անհրաժեշտության, պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին.
ՀՀ կառավարության սույն որոշման նախագծի ընդունումը ՀՀ 2023 թվականի պետական բյուջեի եկամուտների և ծախսերի փոփոխության չի հանգեցնի:

5․Կապը ռազմավարական փաստաթղթերի հետ. Հայաստանի Հանրապետության վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 	
Նախագիծն առնչվում է  Հայաստանի Հանրապետության կառավարության  2021-2026թթ. ծրագրի 5․5 կետին, առնչվում է Հայաստանի Հանրապետության հակակոռուպցիոն ռազմավարությանը և դրա իրականացման 2019-2022 թվականների միջոցառումների ծրագրին:
1

